      
ԱՄՓՈՓԱԹԵՐԹ
«ՔԱՂԱՔԱՑԻԱԿԱՆ ԵՎ ԾԱՌԱՅՈՂԱԿԱՆ ԶԵՆՔԻ, ՀՐԱԶԵՆԻ ՀԻՄՆԱԿԱՆ ԲԱՂԿԱՑՈՒՑԻՉ ՄԱՍԵՐԻ ԵՎ ՓԱՄՓՈՒՇՏՆԵՐԻ ԱՐՏԱԴՐՈՒԹՅԱՆ ԿԱՐԳԸ  ՍԱՀՄԱՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1.  ՀՀ պաշտպանության նախարարություն
	09.03.2023թ.

	
	ՊՆ/510/1239-2023

	«Քաղաքացիական և ծառայողական զենքի, հրազենի հիմնական բաղկացուցիչ մասերի և փամփուշտների արտադրության կարգը սահմանելու մասին» ՀՀ կառավարության որոշման նախագծի վերաբերյալ դիտողություններ և առաջարկություններ չունենք:
	Ընդունվել է:
	

	
	
	

	2. ՀՀ ազգային անվտանգության ծառայություն
	09.03.2023թ.

	
	   № 11/392

	«Քաղաքացիական և ծառայողական զենքի, հրազենի հիմնական բաղկացուցիչ մասերի և փամփուշտների արտադրության կարգը սահմանելու մասին» ՀՀ կառավարության որոշման նախագծի վերաբերյալ ներկայացվում են հետևյալ առաջարկությունները․
1. Հավելվածի 2-րդ կետի 3-րդ ենթակետը «արտադրության յուրացում» բառերից առաջ լրացնել «արտադրատեսակների» բառը:

2. 2-րդ գլխի վերնագիրը «ԱՐՏԱԴՐՈՒԹՅԱՆ» բառից առաջ լրացնել «ԱՐՏՐԱՏԵՍԱԿՆԵՐԻ» բառով՝ հիմք ընդունելով 2-րդ կետի 2-րդ ենթակետը:

3. 3-րդ կետի 12-րդ ենթակետը «օրենսդրությամբ» բառից առաջ լրացնել «պետական գաղտնիք կազմող տեղեկությունների օգտագործմամբ աշխատանքներ կատարելու անհրաժեշտության դեպքում» բառերով:
4. 12-րդ կետում «փորձարկումը հանձնաժողովի միջոցով իրականացվելու դեպքում» բառեը փոխարինել «փորձարկման ընթացքում» բառերով, քանի որ 10-րդ կետով արդեն իսկ սահմանվում է, որ  արտադրատեսակի որակավորման փորձարկումը իրականացվում է արտադրողի կողմից նախապես ձևավորված հանձնաժողովի միջոցով:
	Ընդունվել է:

Ընդունվել է:

Ընդունվել է:

Ընդունվել է:
	 

	3. ՀՀ ներքին գործերի նախարարություն
	07.03.2023թ.
	

	
	   № 43/21/25382-23
	

	«Քաղաքացիական և ծառայողական զենքի, հրազենի հիմնական բաղկացուցիչ մասերի և փամփուշտների արտադրության կարգը սահմանելու մասին» ՀՀ կառավարության որոշման նախագծի վերաբերյալ առաջարկություններ չկան:
	Ընդունվել է:


	

	4. ՀՀ ֆինանսների նախարարություն
	13.03.2023թ.
	

	
	№ 01/11-1/4592-2023
	

	Վերոնշյալ նախագծի ընդունումը պայմանավորված է «Զենքի շրջանառության կարգավորման մասին» օրենքի (այսուհետ՝ Օրենք) 20-րդ հոդվածի 1-ին մասով, որը ուժի մեջ է մտնում  2023 թվականի ապրիլի 28-ից: 
        Հաշվի առնելով վերոգրյալը՝ առաջարկում ենք նախագծի 2-րդ կետով սահմանված ուժի մեջ մտնելու ժամկետը համապատասխանեցնել Օրենքի ուժի մեջ մտնելու ժամկետին:
	Ընդունվել է:


	

	5. ՀՀ էկոնոմիկայի նախարարություն
	16.03.2023թ.
	

	
	№01/4016-2023
	

	Ի պատասխան Ձեր N 01/25.1/1922-2023 գրության` ստորև ներկայացնում ենք «Քաղաքացիական և ծառայողական զենքի, հրազենի հիմնական բաղկացուցիչ մասերի և փամփուշտների արտադրության կարգը սահմանելու մասին» կառավարության որոշման նախագծի վերաբերյալ նախարարության դիրքորոշումը․
Նախագծի հավելվածի

1․ ամբողջ տեքստում «որակավորման» բառը կամ խմբագրել, հստակեցնել, կամ հանել,

2․ 2-րդ կետի 8)-րդ ենթակետը վերախմբագրման կարիք ունի, անհասկանալի է նաև «տիպաչափսեր» բառը,

3․ 3-րդ կետի 1)-ին ենթակետում «անվանումը» բառից հետո ավելացնել «և նշանակությունը» բառերը,

4․ 3-րդ կետում ավելացնել հետևյալ բովանդակությամբ նոր ենթակետ․ «արտադրատեսակի մարտավարատեխնիկական բնութագիրը»,

5․ 3-րդ կետում նշված «կազմակերպա-տեխնիկական փաստաթուղթը» և նույն կետի 3)-րդ ենթակետում նշված «կոնստրուկտորական և տեխնոլոգիական փաստաթղթերը» անհրաժեշտ է հստակեցնել, եթե դրանք նույն են, ապա խմբավորել և տալ սահմանումը,

6․ 3-րդ կետի 2)-րդ ենթակետում ստորակետը հանել,

7․ 3-րդ կետի 8)-րդ ենթակետում նշված «անձնակազմի նախապատրաստման և ատեստավորման գործընթացը» անհրաժեշտ է հստակեցնել և սահմանել որպես հասկացություն,

8․ 3-րդ կետի 9)-րդ ենթակետում նշված «որակի հսկողության համակարգը» անհրաժեշտ է հստակեցնել,

9․ 3-րդ կետի 11)-րդ ենթակետում և 9-րդ կետում նշված «որակավորման փորձարկումների ծրագիրը» անհրաժեշտ է հստակեցնել և համապատասխանեցնել հասկացությանը,

10․ 4-րդ կետում «տրված ծավալով և» բառերից հետո լրացնել «համապատասխան» բառը, ինչպես նաև հանել «ազգային» բառը, քանի որ այն հետագայում կարող է սահմանափակել այլ՝ միջպետական, եվրոպական, միջազգային կամ այլ երկրի ստանդարտների կիրառության հնարավորությունը,

11․ 5-րդ կետում անհրաժեշտ է հստակեցնել «օրվա մութ ժամերին» ձևակերպումը, «տեսագրվում են» բառը փոխարինել «տեսաձայնագրվում են» բառով, «շինության» բառից հետո ավելացնել «և պահեստների» բառերը, «տարածքներում» բառից հետո ավելացնել «և պահեստների ներսում» բառերը,

12․ 10-րդ կետում նշված հանձնաժողովին առնչվող պահանջներ սահմանել։


	                                  Չի ընդունվել:

Նախագծով հաստատվող կարգի 2-րդ կետի 4-րդ ենթակետով տրված է «որակավորման փորձարկում» հասկացության սահմանումը: Նշված ձևակերպումը նախագծում կիրառելը իրենից ենթադրում է արտադրատեսակների ստուգիչ փորձարկումներ, որոնք անցկացվում են արտադրատեսակների արտադրության յուրացման ժամանակ, ստանդարտների պահանջներին արտադրատեսակի համապատասխանության հաստատման, արտադրատեսակների փորձանմուշների փորձարկումների ժամանակ ի հայտ եկած թերությունների վերացման համար անցկացվող միջոցառումների գնահատման, արտադրատեսակի որակի կայունությունն ապահովող մշակված տեխնոլոգիական պրոցեսի ստուգման նպատակով, ինչպես նաև տրված ծավալով արտադրատեսակների թողարկման համար արտադրության պատրաստ լինելը որոշելու համար: Հետևաբար պարզ չէ, թե ի՞նչ հիմնավորմամբ է առաջարկվում հանել «որակավորման» բառը:

Ընդունվել է: 

Նախագծով հաստատվող կարգի 2-րդ կետի 8-րդ ենթակետը հանվել է:

Ընդունվել է:

Ընդունվել է:

Ընդունվել է:

Ընդունվել է:

Չի ընդունվել:

«Անձնակազմի նախապատրաստման և ատեստավորման գործընթացը» ձևակերպումը հստակեցման կարիք չունի, քանի որ ընկալվում է միանշանակ և Նախագծում կիրառության իմաստով որևէ առանձնահատկություն առկա չէ, հետևաբար պարզ չէ, թե ի՞նչ հիմնավորմամբ է առաջարկվում հստակեցնել ձևակերպումը:

Չի ընդունվել:

«Որակի հսկողության համակարգ» ձևակերպումը կիրառվում է մի շարք ազգային ստանդարտներում, ինչպես նաև ցանկացած արտադրության  կազմակերպումը նկարագրող գիտական և տեխնիկական փաստաթղթերում, հետևաբար պարզ չէ, թե ի՞նչ հիմնավորմամբ է առաջարկվում հստակեցնել ձևակերպումը:

Ընդունվել է:

«որակավորման փորձարկումների ծրագիրը» հստակեցվել է «փորձարկումների» բառից հետո ավելացվել է «անցկացման» բառը:

Ընդունվել է:

                          Ընդունվել է մասամբ:

Չի ընդունվել:

Կախված այն հանգամանքից, թե պատվիրատուն ով է, ըստ այդմ արտադրողի և պատվիրատուի միջև ձեռք բերված պայմանավորվածության համաձայն կստեղծվի արտադրատեսակի որակավորման հանձնաժողով: Օրինակ, պետական պատվերի պարագայում գործող ազգային ստանդարտի համաձայն կարող է ստեղծվել նաև միջգերատեսչական հանձնաժողով:           
	


	6.  ՀՀ արդարադատության նախարարություն
	06.04.2023թ.

	
	№ 27.2/17075-2023

	Ի պատասխան Ձեր՝ 2023 թվականի մարտի 17-ի թիվ 01/25.1/2698-2023 գրության՝ կից ներկայացնում ենք «Քաղաքացիական և ծառայողական զենքի, հրազենի հիմնական բաղկացուցիչ մասերի և փամփուշտների արտադրության կարգը սահմանելու մասին» Հայաստանի Հանրապետության կառավարության որոշման նախագծի վերաբերյալ Հայաստանի Հանրապետության արդարադատության նախարարության պետական փորձագիտական եզրակացությունը։

1. «Քաղաքացիական և ծառայողական զենքի, հրազենի հիմնական բաղկացուցիչ մասերի և փամփուշտների արտադրության կարգը սահմանելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետի ենթակետն անհրաժեշտ է համարակալել՝ հաշվի առնելով «Նորմատիվ իրավական ակտերի մասին» օրենքի 14-րդ հոդվածի 5-րդ մասի պահանջները:


2. Նախագծի հավելվածի 1-ին կետի «սահմանվում են» բառերն անհրաժեշտ է փոխարինել «կարգավորվում են» բառերով:


3. Նախագծի հավելվածի 10-րդ կետի համաձայն՝ արտադրատեսակի որակավորման փորձարկումը իրականացվում է արտադրողի կողմից նախապես ձևավորված հանձնաժողովի միջոցով: Նկատի ունենալով, որ նշված հանձնաժողովն է որոշելու արտադրատեսակի որակավորման արդյունքները՝ առաջարկում ենք Նախագծում նախատեսել համապատասխան կարգավորումներ՝ հանձնաժողովի կազմում ներգրավված անդամների վերաբերյալ:
	Չի ընդունվել:

Նախագծի 1-ին կետով նախատեսված կարգավորումները ենթակետերով սահմանելու անհրաժեշտությունը բացակայում է:

Ընդունվել է:

Չի ընդունվել:

Կախված այն հանգամանքից, թե պատվիրատուն ով է, ըստ այդմ արտադրողի և պատվիրատուի միջև ձեռք բերված պայմանավորվածության համաձայն կստեղծվի արտադրատեսակի որակավորման հանձնաժողով: Օրինակ, պետական պատվերի պարագայում գործող ազգային ստանդարտի համաձայն կարող է ստեղծվել նաև միջգերատեսչական հանձնաժողով:
	

	7. ՀՀ վարչապետի աշխատակազմի պետաիրավական վարչություն
	22.05.2023թ.

	
	№ 02/10.39/17934-2023

	1. Նախագծով հաստատվող հավելվածի (այսուհետ՝ հավելված) 2-րդ կետով բացահայտվում են դրանում օգտագործվող հիմնական հասկացությունների բովանդակությունը, մինչդեռ դրանցում առկա են մի շարք ընդհանրական կամ, ըստ էության, բացահայտիչ նշանակություն չունեցող, ինչպես նաև շփոթ առաջացնող ձևակերպումներ (օրինակ՝ 2-րդ կետի 1-ին, 2-րդ, 3-րդ, 5-րդ ենթակետեր):


2. Հավելվածի 2-րդ կետի 3-րդ ենթակետի և 3-րդ կետի համադրումից հետևում է, որ մի դեպքում  յուրացումը դիտարկվում է արտադրության կազմակերպման բաղկացուցիչ մաս, իսկ մյուս դեպքում դրանք հանդես են գալիս որպես միմյանցից առանձին փուլեր: Հետևաբար, գտնում ենք, որ քննարկվող դրույթները վերանայման կարիք ունեն՝ ներքին հակասությունները և գործնականում հնարավոր տարընթերցումները բացառելու նպատակով:
	Ընդունվել է:
Ընդունվել է:
	


